
Vlak 1 (Graad 1 – 3)

Snaaksie

’n Pa is haastig om sy agtjarige seun by die skool te kry en maak ’n U-draai by ’n rooi lig.

“Agge nee, ek dink ek het nou ’n onwettige U-draai gemaak!” sê die pa.

“Dis nie so erg nie, Pa,” sê die seuntjie, “Die polisiekar reg agter ons het dieselfde ding gedoen.”

A
Snelvuur: Algemene kennis

1
Watter soort dier is ’n Labrador?


Kat



Hond


Eend

2
In watter sportsoort is Tiger Woods ’n kampioen?


Gholf


Tennis


Krieket 

3
Watter naam gebruik ons vir ’n manlike perd?


Merrie


Vul



Hings
4
Watter boek gebruik ons as ons iemand se telefoonnommer wil opsoek?


Woordeboek

Telefoongids

Dagboek

5
Voltooi die titel van die tekenprent: Pinky and the …

Brain


Train


Rain

6
Wat moet daar in die lug wees voordat dit kan reën?


Golwe


Wolke


Hael

7
Wat dra ons saam met ons sodat ons dit kan oopmaak as dit reën?


Sonskerm


Parka


Sambreel
8
Wanneer sal die water in ’n poeletjie die vinnigste verdamp - as die son skyn of as dit bewolk is?
As die son skyn
As dit bewolk is
 
9
Pasta word gemaak van water en nog iets wat ons in die kombuis kry. Wat is dit?
Bakpoeier


Suiker


Meel
10
Kan klank onder water beweeg?
Ja



Nee

B
Woorde
11
Watter ovaal voorwerp met ’n harde dop word deur hoenders en ander voëls gelê?

Kokon


Eier




Daar is ’n Eiergooi-wêreldkampioenskap in Nederland. In een van die vier items is die wenner die span van twee wat ’n eier oor die langste afstand kan gooi en vang. Hulle begin 10 meter van mekaar af.

12
Watter metaalinstrument wat amper soos ’n koppie lyk, maak ’n geluid as dit van binne of buite geslaan word?

Ghong


Klok



Xilofoon
’n Pensioenaris was baie kwaad omdat klokluiers die kerk in Yorkshire se klokke drie uur lank sou lui. Ná twee uur het hy die kloktoring se deur met ’n stuk hout toegemaak sodat die klokluiers nie kon uitkom nie. 

13
Watter reptiel beweeg stadig en het ’n groot ronde dop waarin dit sy kop en pote kan trek?

Gheko 


Slak 



Skilpad
’n Skilpad met die naam Tuly is nou vinniger as haar vriende, omdat sy ’n wiel gebruik in die plek van haar een poot wat af is. Haar eienaar het ’n speelgoedtrekker se wiel ingespan.

14
Wat word die seremonie genoem as twee mense trou?

Verlowing 
Huwelik/Troue
Wittebrood
15
Wat is die naam van die speelgoed wat bestaan uit plastiekblokkies en ander onderdele?

Legkaart


Domino

Lego
By die Legoland Windsor-temapark is ’n toneel van prins William en Kate se koninklike huwelik met klein lego-figuurtjies gebou. ’n Mens kan selfs die corgi-hondjies saam met hulle op die balkon van Buckingham-paleis sien. Dit het 30 uur geneem om dit met 10 000 blokkies te bou.

[image: image4.jpg]



C
Wie, Wat, Waar?
16
Wat is ek?

3
Ek is van China en ek kan tot 150 kg weeg.

2
Ek het swart kolle oor my oë 
1
Jy kan my in ’n nuwe fliek sien.

Reusepanda

Daar is ’n nuwe 3D-animasiefliek met die naam Kung Fu Panda 2. Dit is ’n vervolg op die 2008-fliek Kung Fu Panda.

17
Wat noem ’n mens die poele water in die woestyn, waar daar ook palmbome is, en waar baie mense ’n bietjie rus wanneer hulle verder deur die woestyn trek? 

Rivier


Oase


Swembad

18
Watter geluid maak olifante wanneer hulle hul slurpe so agteroorgooi?

Trompetter

Blêr



Runnik
Die slurp is die olifant se sensitiefste orgaan, en dit moet baie dinge doen. Dit kan byvoorbeeld reuke van gevaar en kos waarneem. Mense het in die 1980’s agtergekom dat olifante dreungeluide in hulle neusgange maak. Hierdie klanke is só laag dat mense dit nie kan hoor nie. Omdat sulke klanke baie ver gehoor kan word, en omdat olifante beter hoor by lae frekwensies, gebruik die diere die geluide om oor lang afstande te ‘gesels’. 
19
Hoeveel olifanttande is daar op Suid-Afrika se landswapen?

Twee


Vier



Drie

Olifante staan vir wysheid, krag en ewigheid. Dis hoekom hulle tande op ons landswapen verskyn.

20
Waarvan word jou kosblik, jou liniaal en die strooitjies waarmee jy koeldrank drink gewoonlik gemaak?

Papier


Blik



Plastiek

21
Wat noem ons die dun toutjies wat ons gebruik om tussen ons tande skoon te maak, sodat plaak nie op ons tande aanpak nie?

Gare



Vislyn


Vlos

22
Wat noem ons die plastiekskerm wat jy op jou kop sit wanneer jy fietsry?

Pet



Valhelm 


Sombrero

23
Met watter vloeibare plastiekproduk plak ons goed aan mekaar vas?

Gom



Vernis


Putty

24
Wat beteken die Xhosa-woorde “Nkosi Sikelel’ iAfrika”?

Afrika is ons land
God seën Afrika
Dankie vir die land

25
Watter kleur is aan die onderkant van ons landsvlag wanneer dit gehys is?

Rooi



Groen


Blou

As jy die vlag hys, moet die swart driehoekie op die vlag naaste aan die vlagpaal wees. As ’n belangrike persoon doodgaan, word die vlag gehys, en tot in die helfte van die vlagpaal laat sak. Ons sê die vlag hang ‘halfstok’.

26
Wat doen jy om van slym in jou bors ontslae te raak as jy verkoue het? Jy…

Blaf



Hoes


Sing

Daar is gangetjies wat tussen jou mond, neus en ore loop, en wat ons die sinusse noem. Wanneer ’n mens siek is, maak die sinusse slym waarmee hulle dan die kieme en ander slegte dinge wat jy inasem, opvang en uitwerk - dis hoekom jou neus partykeer begin loop. 

27
Wat noem ons die vertrek waar die dokter jou ondersoek?

Spreekkamer

Teater


Ontvangskamer

28
Wat sit die dokter op jou bors om na jou hart en longe te luister?

Stetoskoop

Mikroskoop

Mikrofoon

29
Waarheen neem ’n mens die voorskrif om die medisyne te kry?

Poskantoor

Apteek


Winkel

30
Wat plak ’n mens op ’n kleinerige stukkende plek?

Pleister 


Wondergom

Sellotape

31
Wat word om ’n mens se been of arm gesit as dit gebreek is, sodat die gebreekte bene kans kan kry om weer aan te groei?

Kruk



Verband


Gips

32
Watter een van ons ouers se name gebruik ons as ons van die Aarde praat?

Vader (Aarde)

Moeder (Aarde)

Ons praat van ons moedertaal, maar die land waar ons bly is ons vaderland.

33
Wat noem ons die lyn wat die aardbol by sy middel in twee ewe groot dele verdeel?

Ewenaar


Middellyn


Deursnee

Jy sal ’n tou van 40 000 km nodig hê om om die middel van die Aarde te bind! En as jy teen 120 kilometer per uur met ’n gewone motor ry, sal dit jou amper 14 dae neem om rondom die Aarde te ry!

34
In watter soort boek kan ’n mens plat prentjies van die Aarde sien?

Woordeboek

Handboek

Atlas

35
Om die Aarde is daar ’n laag wat ons die atmosfeer noem, en in die laag is daar iets wat ons moet inasem om te kan bly lewe. Wat is dit?

Koolstof


Suurstof


Waterstof

36
Wanneer jy koudkry, staan die haartjies op jou lyf kiertsregop. Ons sê dan jy het…?

Verkoue


Koue vleis


Hoendervleis

Die haartjies staan regop sodat daar lug tussen hulle vassit. Jou liggaamshitte maak dié lug warm, en dit vorm dan ’n ‘lugkombersie’ rondom jou liggaam wat jou warm kan hou.

